
dai sya nasumpongan!” an simbag kan hagbayon na
narorobirawan. “Laen pa sibot akong marhay alagad
dai ka mahandal; nanuga sak6 su cura na tatabangan
ako, ipinagtogon sako an dakol na pagingat asin kahi-
loman, tara garong mapadapit sa Guardia Civil! Pinag-
mamalasakitan siyang marhay kan cura!”

“Bakong nagsabi su alférez na saiyang ipapahanap
su mga aki?”

r e Ons, alagad kaito moromedyo sya... palingpa-
ing!’

Pahangang masabi iniho kan makita ninda su rongaw
na haros goyod, bakong dara nin sarong soldados si Sisa
nakikisthay.

“Tadaw ta dinakop mo sya? Anong saiyang ginibo?”
an hapot ni Ibarra.

“Ano? Dai mo nahiling na nagribok?” an simbag kan
tagapagbantay kan kamoninongan kan banwaan.

Hidaleng binuhat kan daoton su saiyang karéraw
asin hominalé.

Boot na omoli si Maria Clara tara nawarad niya su
kaogmahan asin masalingayang boot.

“! Towa man nin mga tawo na bakong mga mamu-
ngaya!” an sabi sa hababang tingog.

Pagdatong sa tata kan saiyang harong, namatean
niyang nagorog su safyang kamondoan kan makita ni-
yang habong sumakat asin nagpapadram su saiyang ka-
tipan:

“!Kaipuhan!” an sabi kan hagbayon.

Sominakat si Maria Clara sa mga tangga na saiyang
pinagiisip su mga kaogmahan sa pintakasi kun minada-
tong an pagdalaw nin dakol na mga himanwa.

XXVIII
MGA SURAT

Lambang saro nagtataram dapit sa feria sunod
sa nangyari, saiya diyan.

Nin huli ta dai nin and man na nangyari na ma-
halaga sa satong mga personaje, maging sa banggi kan
vispera, magi man sa kan sominonod na aldaw, kaog-
mahan niyamong lumipat sa huri kun dai pasana, niya-

